
Gin Lee 開 live 時表示自己剛收工，由於未吃晚飯又肚餓，遂
決定買消夜獎勵自己，同事提議到「消
夜勝地」太安樓，期間她忽發奇想表
示：「不如買埋消夜畀你哋食啦，有冇
人喺港島區，橫掂自己肥，不如大家一
齊肥，你哋phone in入嚟啦！」fans們
反應熱烈，不過雖然 fans 不斷 phone
in，但大多數「混吉」，只為見Gin 一
面，期間「微辣」藝人加蔥都加入湊熱
鬧，表示自己剛在銅鑼灣公司開完會，
Gin即爽快答應買消夜送上他公司，加蔥
半信半疑笑問：「係咪啲電話騙案？」隨
後再有fans phone in表示自己於銅鑼灣，
Gin一口答應會送上消夜。

太安樓買外賣fans聞風而至

到達太安樓後，Gin一馬當先落車並走
到點心舖位，order蝦餃、燒賣及排骨，等
候期間，一眾fans收到風直奔太安樓跟她合
照。除了點心，Gin又到便利店買雪糕，遇
上小fans時又請對方吃雪糕，十分窩心。坐
車到銅鑼灣時，Gin問 fans有什麼跟她的消
夜交換，有fans留言以錢交換，Gin

大讚好提議：「delivery charge好平，廿
蚊都得。加蔥話變魔術畀我睇，期待期
待。」到達銅鑼灣後，Gin下車時已有fans
在場等候，送上外賣後，Gin逐一跟他
們合照，隨後便到加蔥的辦公室。加
蔥一見Gin便大呼好難以置信，並
說：「我唔係變魔術咁簡單，我要
報答你。」他着Gin拿出五百元，
然後表示會將她的五百元變成一千
元，只見五百元慢慢變色、變成一
千元，Gin仔細一看問道：「呢張
係菲律賓錢嚟㗎喎……」加蔥直認
不諱：「我冇話係港幣喎。」一眾
正在看直播的網民紛紛留言，「世
紀騙案！」「快啲報警！」Gin繼
續自言自語：「我張五百蚊去咗
邊？」加蔥隨即給她一個復仇機
會，二人玩「非洲撲克」，三盤兩
勝，如Gin勝出兩次，便可贏回五百
元。結果加蔥直落三盤獲勝，Gin慘
敗，更在直播結束前奉勸一眾網民：
「千祈唔好再玩啤牌，同唔好玩魔
術。」十分搞笑。

即興為fans買消夜送上門

化身外賣Gin員

Gin Lee李幸倪前晚在Ig開live，除了跟歌迷分享工作日常，期間更
即興為fans買消夜兼親自送上門，化身「外賣Gin員」，驚喜十足。期
間「微辣」藝人加蔥加入湊熱鬧，表示自己剛開完會，Gin即爽快答
應買消夜送上他公司，結果反被加蔥呃咗五百蚊，十分無奈。

許冠傑（Sam）紅館個唱前晚進行第4
場，當晚共有兩位嘉賓，分別是16歲的
Georgina Henderson及陳凱彤，Sam介紹
說：「她常常參與我們逢星期天的夾
band，她是我好朋友，她又靚女，唱歌又
很出色，她便是陳凱彤。」他們合唱完《無
敵是愛》，陳凱彤表示因為Sam，她才可以
再次踏上紅館，並多謝他仍然記得她。Sam
回應說：「記得，上次我同你在這裏已經是
6年前，時間過得真快。」她再多謝Sam一
直對她的提攜，並說：「我覺得Uncle Sam
好犀利，因為佢係廣東歌歌神。」

陳凱彤
多謝許冠傑提攜

劇集《隱形戰隊》誰是內鬼前晚揭盅，原
來是之前呼聲甚高的Yan（趙希洛飾），她與
匡勝天（陳展鵬飾）是戀人關係，為了幫助被
判終身監禁的男友盡早出獄，Yan不但考入
POTT，更甘願跟足勝天指示進行復仇大計，
過程中壞事做盡！雖然之前一早有網民估中

Yan是內鬼，但對於Yan是內鬼真正原因，卻
全城跌眼鏡，大叫「估佢唔到」。
前晚可說是趙希洛施展渾身解數的一集，

無論是撒嬌、柔情、不捨、扮無辜及奸險冷笑
等表情均拿捏到位，終一洗之前「可有可無」
污名，網民更直指她「御用癲婆升呢御用奸
婆，趙希洛做戲愈嚟愈估佢唔到，連觀眾
都呃埋。」對於角色身份真相大白，趙希
洛笑言：「過咗今晚應該可以鬆一口氣，
之前啲報道出咗之後，都好多人關心我，
當中戴耀明都有 Message 開解我，好
Sweet。」之後她還在社交網留言：「大家
係咪好surprise呢？隱形戰隊新CP：匡勝
天X Yan。好耐冇同Jin Pang（陳展鵬）合
作，上一次同佢合作原來已經係7年前嘅
《乘勝狙擊》。7年後大家個樣都冇變，今
次我終於唔使暗戀佢啦！」

韓國女演
員鄭彩律昨被
發現在家中不
幸身亡，得年
26歲；其所屬
事務所發聲明
表示將遵從其
家屬意願，葬
禮以非公開形式舉行。
模特兒出身的鄭彩律曾跟崔振

赫、朴柱炫等人演出韓劇《殭屍偵
探 》 ， 而 她 正 在 拍 攝 網 絡 劇
《Wedding Impossible》，豈料昨
日傳出她離世的消息，劇組與其他演
員都相當震驚，尤其鄭彩律前日還在
其Ig分享自己拍攝畫報的影片，還寫
下「笑吧」二字。而大批網友留言，
希望她一路好走。

內鬼真正原因全城跌眼鏡
趙希洛開心唔使暗戀陳展鵬

26歲韓女演員
鄭彩律家中身亡

李幸倪被呃五百蚊

■趙希洛上載與陳展鵬的今（右）昔合照，以證明
大家樣貌都冇變。

■Gin Lee轉投新公司後
曝光機會亦大增。

■Gin Lee 與
加蔥玩啤牌慘
輸。

